
Ge Mopresidenet wa Afrika Borwa a tsebiša gore go tlo 

ba le kiletšo ya mosepelo nageng, batswadi ba Akani ba 

tsebile gore o tlo lewa ke bodutu ka gae. Kua sekolong, 

Akani o be a bapala le bagwera ba gagwe; morutiši wa 

gagwe o mo rutile mantšu a maswa le go ngwala le go 

bala. Batswadi ba Akani ba ile ba loga leano la gore go 

be le sa go mo thabiša: ba mo hweletša mpša.

“Mpša ya gago o tlo efa leina lefe?”  

gwa botšiša mmago Akani.

“Ga sešo ke tseba,” Akani a realo.



O ka tshepa? Mpša ya araba ka lentšu le lekoto! 

“Kgalekgale...” 

Akani o naganne gore e hlakana bjaša. O ile a e 

batamela. “O rileng?”

Mpša e ile ya hlwekiša mogolo. “Kgalekgale,” mpša ya 

boeletša, e lebeletše ditoreng. Akani o ile a theeletša 

gabotse ge mpša e thoma kanegelo.

“Ka borwa bja Johannesburg go be go na le ditora tše 

ditelele tše pedi. Dibe di le botse. Ke ra gore, botse 

kudu. E be e le ditora tša go fodiša tša Seteišene sa 

Mohlagase sa Orlando go fihla ka ngwaga wa 1998.  

Di ile tša fetošwa go ba ditora tša dikanegelo tša Soweto 

ka moka ga yona: Ditora tša Soweto. Dikanegelo di be 

di thadilwe ka mokgwa wa diswantšho mo go tšona. 

Diswantšho di be di fetoga nako le nako. Ka nako ye 

nngwe di be di bolela ka dikanegelo tša Nelson Mandela, 

mogale yo mogolo wa setšhaba. Ka nako ye nngwe di be 

di bolela ka mmino le batho ba go bina ka mafolofolo. 

Ka nako ye nngwe di be di anega dikanegelo ka 

Johannesburg, Toropokgolo ya Gauta,” ya realo mpša.

Akani o ile a thaba kudu a botšiša: “Ke wena mpša  

ya maleatlana?” Mpša e ile ya batamela Akani, ya 

latswa marama a gagwe a makoto, gomme ya sega 

sesego sa dimpša. 

Ka letšatši la mathomo la kiletšo ya mesepelo, Akani 

le mpša ya gagwe ba ralokile pele ka tšhengwaneng, 

ba kitimile go fihlela Akani a felelwa ke moya. Bjale 

ba ile ba ya go dula ka phapošiborobalo ya Akani. Ba 

be ba kgona go bona ditora tša go fodiša tša seteišene 

sa mohlagase sa kgale ka lefasetere. Ditora di be di 

pentilwe ka mebala ya go taga.

Mpša e ile ya thoma go hlaba modi, gomme Akani a e 

phaphatha ka lerato. E ile ya thoma go biniša mosela 

ka lethabo. Akani o e botšišitše, “Ke eng, mpša?” 



“Ke nna mpša ya go anega dikanegelo,” 

ya realo mpša.

Akani o thabile kudu a fofa mpeteng 

a bina mmino wa phenyo. Mpša e mo 

lebeletše, ya iša mosela kamo le ka mola. 

Akani o ile a dula fase gape.

“Aa, mpšanyana, ke kgopela gore o nkanegele kanegelo 

ye nngwe?” a kgopela.

“O tla swanela go dira se sengwe pele,” ya realo mpša.

“Se sengwe le se sengwe,” Akani a tshepiša. “Bolela fela.”

“O swanetše go mpha leina,” ya realo mpša.

Akani o ile a lebelela ka ntle ka lefasetere sebakanyana 

a homotše. Gomme, ge a bona ditora kua kgole, a tlelwa 

ke kgopolo.

“Ditora,” Akani a realo, o ile a lebelela go bona ge e 

ba mpša e rata leina le leswa. Mpša e ile ya homola 

sebakanyana. E ile ya fofa mpeteng, ya goba ka lethabo 

ka molotšana wa koša, ya bina se ekego ke mmino wa 

phenyo. E be e rata leina la yona.

“Ditora,” Akani a realo. “Nkanegele kanegelo hle.”

“Kgalekgale...” Ditora a realo, a sekama kgauswi le 

Akani mo mpeteng.

Go bona
Thala seswantšho sa Akani le Orlando ba raloka mmogo ka serapaneng.

Mehopolo eo le ka buang ka yona
Naa dimpša di a bolela? Ge go se bjalo, naa dimpša di bolela ka tsela efe?

Ke eng se o se gopolago nakong yeo re bilego le kiletšo ya mesepelo ya mathomo? 
Ke dilo tša mohuta mang tše o di dirilego nakong ya kiletšo ya mesepelo?

Go dira dilo
Itlhamele tora ya gago ya kanegelo. Nyaka khatapokisi ye telele le pampiri ye 
e lekanetšego go e pipetša mahlakore ka moka a mane. Thala goba penta 
seswantšho sa kanegelo pampiring. Kgomaretša seswantšho sa kanegelo ya 
gago go mahlakore a lepokisi la khatapokisi.

Go bapala terama
Feleletša kanegelo yeo Orlando a thomago go e anega mo mafelelong a Mpša 
ya Akani.

Go bala
Eba letseka la kanegelo! Hwetša mantšu ka kanegelong ao a go botšago seo:

 L phapoši ya borobalelo ya Akani e na le lefasetere go yona 

 L Akani o be a rata mpša ya gagwe 

 L o na le kgahlego go kanegelo yeo mpša ya gagwe e e boletšego 

 L o file mpša ya gagwe leina la Ditora tša Soweto.

Go ngwala
Thuša Akani gore a se jewe ke bodutu nakong ya kiletšo ya mesepelo. Ngwala 
lenaneo la ditšhišinyo la Batho ba Go jewa ke bodutu mabapi le ka moo o ka 
iphago mešomo ge o le gae.

